
BOSMANS PAADJE

Wat ruuge boske 'n wal,

Het pad van gruusig zaand.

Ne striepel gris, zo in de midd’,
Wat peppel an de kaant.

Wie gung’n vieegersstikskes snien’,
Ne’n pleerhoolt oet 'n vieer.

Ne’n straamp’'n veur n’n kattepul,
Ne'n pijl en boog... ne'n speer.

Ne greune wei met gelle bloom’n,
Ne ’'n dreenkkoel, met wat reet.
Met salamanders... stekkelboars,
Ze zatt’n d'r bie de vieet.

Dree jungskes met ne viskegar,
De zunne op het hoar.

Ne sjempot... salamanders vang'n,
Dat was zowat veur zeumtig joar.

Jan Kleinman.

Wa-j an joonkheid verleest, win iej an herinneringen

BOORN en BOERSCHOP

